
e-mail: mukaliyevz@gmail.com 

 

Қаншама жылдар бойы көптеген табиғи құбылыстардың модельденуі геоақпараттық жүйеге 

(ГАЖ) тәуелсіз дамыды. Алғашқы ГАЖ ақпаратты жылдам әрі ыңғайлы алуды қамтамасыз ететін 

кеңістіктік мәліметтер базасы ретінде құрылды. ГАЖ технологияларының дамуы әртүрлі табиғи про-

цестерді модельдеу әдістерін белсенді әзірлеуге және қолдануға әкелді. Бұл жағдайда геоинформати-

каның ерекшеліктерін байқау, Зерттеу нысандарының түрлерін анықтау, нәтижелерді талдау және жо-

ғарылату, бағдарламаны интерактивті режимде жүргізу мүмкіндігі пайда болды. 

Қазіргі таңда жалпы аумағы 18,4 мың шаршы километр болатын Семей сынақ полигонының (ССП) 

аумағы босалқы жер санатына кіреді және Нормативтік –  құқықтық актілермен регламенттеледі, оған 

сәйкес ондағы кез келген қызмет атом энергиясын пайдалану жөніндегі қызмет ретінде лицензиялануы 

тиіс. 

Семей сынақ полигоны жерлерін одан әрі пайдалану бойынша бағалау жүргізу үшін табиғи орта-

ның радиоактивтік ластану дәрежесі бойынша аумақтарды аймақтарға бөлу қажет, оның нәтижелері 

зерттелген аумақтарға радиациялық әсер ету дәрежесін объективті бағалауға, радиациялық аясы жоға-

ры учаскелерді анықтауға және олардың шекараларын нақты көрсетуге көмектеседі. 

Радиоэкологиялық аймақтандыру кезінде аймақтарды бөліп көрсету үшін, ең бірінші, полигон ау-

мағында радиациялық жағдайдың қалыптасуына тікелей әсерін тигізетін ластану себептерін анықтау 

қажет. 

Әдебиеттерге сүйене отырып, аумақ деп –  белгілі бір функцияларды жүзеге асыру үшін сандық 

және сапалық өлшемдерге сәйкес белгілі бір мақсатпен бөлінген жер аймағын айтамыз. 

Геоақпараттық картографиялау әдістерін қолданып, радиоэкологиялық зерттеулерді оңтайланды-

ру үшін техногендік радиациялық әсерге ұшыраған аумақтарды беткі ластану дәрежесі бойынша бөліп 

көрсету қажет. 

Сынақ тікелей жүргізілген полигонның аумағында "тәжірибе алаңы", "4", "4А", Балапан", "Деге-

лең" және "Сары Өзен" деп аталатын негізгі техникалық алаңдары ешқашан адамның тұруы және ша-

руашылық қызметті жүргізу үшін пайдаланылмайды, бұл Полигон аймағының жалпы алып жатқан 

аумағының 9%-ы. Сол себепті жер бетінің ластануына зерттеулер жүргізу техникалық алаңдардан тыс 

аумақта жүргізуді көздейді.

mailto:mukaliyevz@gmail.com

